
Sena wara sena

‘ Paul P. Borg

Il-banda tar-rahal hija karatteristika li ssibha fil-qalba tal-hajja Maltija. Hija marbuta ma’ kultura minsuga
¢mielha mat-twemmin taghna. Bis-sahha taghha 1-muzika dahlet sa minn zmien ilu fil-hajja tar-rahal u
trawmu mijiet ta’ zghazagh li sabu l-isfog taghhom fl-attivitajiet taghha. Kien ukoll bis-sahha ta’ din il-
kultura 1i twieldu tant u tant melodiji u li kienu jsiru aktar maghrufin u ta’ pregju, huma u I-kompozituri li
holquhom, kieku l-udjenza kienet akbar minn dik i toffri artna!

Imma I-bniedem jitwieled, jghix, iqatta’ jumejn fuq din 1-art u jghib mill-gdid. Il-hajja mimlija b’karattri li
gew u marru matul is-snin bhal teptip tal-kwiekeb issa jidhru, issa le. Issib nies ta’ hila kbira li minn Zmien
ghal iehor jiddu fil-qasam taghhom u donnu hadd ma jintebah bihom. Jghibu u jintesew fl-umilta li ghexu
fiha. Bhallikieku mistohbijin miz-zmien u mit-tifkira. Jghib isimhom ghax f hajjithom qatt ma rsistew biex
il-hila taghhom juruha lill-bgija b’wi¢chom minn quddiem. Hemm nies mimlija hila li jaghmlulna gieh
tghidx kemm. Uliedna ghad jibqghu grati lejn xoghlijiethom. U tajjeb li minn Zmien ghal Zmien, dawn
in-nies insiru nafu min huma. Huma I-bnedmin li bla ma jafu jsahhu dawk il-holoq tal-katina tal-identita
taghna.

Is-Surmast Ganni Mamo ha pjacir jagbad jirrakkonta bhalma jaghmlu x-xjuh kollha, jitkellem b’entuzjazmu
fuq dak li ghadda minnu. Ukoll jekk gieghed insejjahlu xih ghax mghobbi bis-snin, zgur li hadd ma
jaghtihomlu t-tmenin sena li ghandu u fughom! Laqqaghni mieghu hija Tony. IZzda malli ltqajna 1-Qawra,
u rajtu tiela’ t-tarag sa fuq nett u la jieqaf u lanqas jaqta’ nifsu, lissint ‘Alla jbierku!” f’qalbi, u xtaqtlu snin
twal ohrajn.

U bla ma ridt ergajt rajtu fil-festa tal-Vitorja, il-Mellieha, ergajt ftakartu bil-bakketta f’idu, ticlgha u niezla,
tixxejjer bhallikieku tferrex mal-pjazza noti u melodiji mill-isbah, in-nucc¢ali jahbilu harstu soda izda
espressiva, mimlija fehma izda serja fl-istess wagqt, tiggerra minn fuq bandist ghal iehor. U smajt I-Innu tal-
Banda Imperial isahhar il-migemgha ferhana u ssummata fil-pjazza, nhar it-tmienja ta’ Settembru.

Sena wara sena...

Is-Surmast Ganni Mamo

Is-Surmast Ganni Mamo halliena nhar is-16 ta’ Lulju 2012. L-ahhar li rajtu kien
lejlet il-Vittorja xi erba’ snin ilu, jekk niftakar tajjeb. Dakinhar kien mistieden
mis-surmast Anthony Borg biex thabbat l-innu li jibga’ maghruf ghalih. Fuq
il-podium is-surmast Mamo deher ragel dghajjef, mghobbi bis-snin. In-nies
baqghet thares tara x’sa jigri. Meta qabad il-bakketta tas-surmast Borg, kulhadd
staghgeb jara x’sa jigri. Imma f’dagqa wahda l-bniedem xwejjah inbidel. Taret
kull ghejja u wera l-hegga qadima u attenzjoni kbira li jibqa’ maghruf ghaliha,
biex mexxa l-Banda Imperial ghall-ahhar darba. Ma nafx min ma hassx it-tingiza

tas-snin dakinhar. Kien hemm hafna li zZammew biex ebda demgha ma tixrief xfar
ghajnejhom. Ibda minni. Din li gejja hi kitba msejsa fuq tahdita mieghu nhar is-7

ta’ Jannar, 1999.

Is-Surmast John Mamo nqisu wiehed minn dawk
il-Maltin, mimlijin hila u talent, 1i matul it-tnejn u
tmenin sena li ghaddew minn fuqu ferrah b’xoghlu
mhux ftit lil shabu fis-so¢jeta. Il-hila tieghu bhala
bandist, bhala surmast tal-banda u bhala kompozitur
kienet il-mezz li bih ha sehem attiv mhux ftit f’din
il-karatteristika tal-hajja taghna 1-Maltin. Bniedem
iehor f’dan il-qasam kulturali li t-talenti tieghu
hallew il-frott.

Tfulitu

Missieru kien negozjant tal-ghamara, u jien
niftakar sewwa l-hanut taghhom Birkirkara, fejn
l-isqaq tas-sorijiet jiftah quddiem l-ghassa f’tarf
Triq Brared.

“Imma l-hajja fqira kienet tafx,” qalli s-surmast.
“Fqira ghall-ahhar! Missieri kellu hwienet il-Belt
u Bormla, jixtri I-ghamara antika u jirrangaha u
jbighha. Imma gatt ma qalaghha tajjeb miskin! Kien
hawn faqar wisq!”

Is-surmast insista li I-fagar kien tabilhaqq
jezisti. Ukoll biex tilbes zarbun kont trid taghmel
sagrific¢ju. U l-ghamara kienet mill-inqas fid-djar,
siggijiet, sodda u mejda, u xejn aktar. In-nies ma
kinux jafu xort’ohra, u ma setghu qatt jitghallmu xi
jfisser tghix ahjar. Ma kinux jezistu 1-ghamliet ta’
ghamara bhalma wiehed jista’ jsib illum, l-ewwel
nett ghaliex il-bniedem kien jaf joqghod b’li ghandu
u trid tkun fula f’qargha biex ifittex aktar kumdita
milli kellhom ta’ gablu, u t-tieni nett, lanqas kieku
ried ikun ahjar minn haddiehor, flus f’idejh ma
kellux! U jrid u ma jridx kien ikollu jibga’ b’xiber
imnieher. Lussu ma kinux jafu bih. Hela lanqgas.
Kwalita ta’ hajja kiefra li ghexu fiha I-bi¢¢a 1-kbira
tal-Maltin ta’ dan is-seklu li ghadna kif hrigna
minnu. Mhux biss zewg gwerer kbar, izda bruda
so¢jali fost uhud mill-mexxejja u fost min hakimna
biex il-Maltin ifittxu l-ewwel nett l-interessi
taghhom gabel kull haga ohra.

“Fi tfuliti la bajd u lanqas gamm ma kien jezisti
ghalina,” qalli s-Surmast Mamo. “Mhux ahna biss
tafx, imma l-bi¢¢a l-kbira taghna! Ftit kafé bil-
ftiet u suq ha mmorru kull filghodu! Ahna konna
noqoghdu fejn Tal-Bagri wara 1-Knisja 1-Kbira ta’
Birkirkara. U missieri jqajjimna kull filghodu ghall-
quddies, itajrilna I-friex u dejjem ghall-quddiesa
tas-sitta u nofs Tal-Herba! Imbaghad wara l-iskola,
insomma, kien hemm wahda kienet tghallimna xi
haga hi miskina, taghtik siegha taqra ktieb u aktarx
torqod kienet! L-iskola li tghallimt jiena ghax kont
fis-Servizz! Illum hadd ma jista’ jithem il-qaghda

kif kienet meta konna tfal ahna... ”

Fil-Pjazza ta’ San Frangisk fejn kien joqghod fi
tfulitu jiftakar sahansitra 1-moghoz jiggerrew mal-
bejjiegha li kienu jinzlu minn Tal-Balal. Kienu
jixtru xi sold halib shun shun ifexfex minn sider il-
moghza, johduh ghand Tal-Hamra, li kien hanut fil-
pjazza, u jzidilhom ftit kafé mieghu ghat-toghma.

“U ghalhekk gbadt il-muzika kmieni jien,” qalli.
“Ghax ahna konna noqoghdu hdejn il-kazin Tal-
Bagri. Minn fejn twelidt jiena kont inhares ’l isfel
fil-bitha u narahom jaghmlu I-kuncerti. Il-Banda
Sant’Elena. U dejjem gol-kazin imbaghad! Ta’ seba’
snin bdejt nitghallem u ta’ tmien snin hrigt indoqq
l-althorn mal-banda. L-althorn kien jiswa erba’ liri
biss! Imma missieri ma kellux minn fejn jixtrihuli!
U kienu ghamlu gabra minghand il-qraba u xtrawli
wiehed. U bqajt sejjer ftit ftit, nitghallem u kien
hemm is-Surmast Costa, kien ziemel dan, u hadni
mieghu jghallimni I-muzika. It-tifel tieghu kien
surmast ukoll, konna mmorru nitghallmu ghandu
jiena u Ninu Sammut, wara kien sar surmast ukoll
Ninu... konna hbieb kbar jiena u hu. Ninu Sammut
kien ihabbat tajjeb ukoll. Kien dam snin twal
surmast tal-banda f’Hal Lija, il-Mellieha... kien
surmast mahbub.

“Ghax gol-kazin ma bqajniex nitghallmu
mbaghad. Gol-kazin iwasslek sa certu livell, imma
mbaghad hadna taht idejh is-Surmast Costa. Ninu
kien kurunetta... kienu bil-hanut tal-inbid Ninu... u
kien hemm huh Fredu kien tajjeb ukoll. Fredu tal-
Pistulin... wiehed mill-kbar ta’ Malta kien Fredu
Sammut. Censu Costa miet fl-1950, kien ukoll
surgent fl-Army...

“Sadanittant il-hajja tax-xoghol riedet tibga’
ghaddejja bla waqfien. It-tbatija, ix-xoghol, il-
kultura, il-hidma, il-muzika. Imma ha nghidlek,
il-muzika kienet kollox tafx! Mela l-bniedem bix-
xoghol biss se jghix! Ikun kemm ikun imwiegher
fil-hajja tieghu, imnalla jkollu hjiel ta’ dawn il-
hwejjeg akbar biex ikun jista’ jghix ta’ bniedem!”

Bla ma kien jaf dak il-waqt, Ganni Mamo kien
ghaqqad flimkien il-hsibijiet li fil-fehma tieghi
jintghasru fl-ezistenza tal-bniedem. Kien fehem li
I-bniedem li hu bniedem u mhux annimal, ma jista’
qatt jghix biss bil-hobz. Ta’ bniedem li huwa jaf
jahseb u jaf jixtieq, u fuq kollox ihoss ix-xewqat,
bilfors irid ifittex xi haga oghla mill-ghajxien catt li
jaf jghix annimal. Dan hu I-ghajxien uman fil-milja
tieghu kollha.

B’dak li qalli s-Surmast Mamo kien wera ghal
darb’ohra kemm il-bniedem fuq dawn il-gzejjer

kien ghaddej sewwasew mill-istess process li
minnu kienu ghaddew gnus ohrajn madwarna fl-
ogsma tal-arti. [I-mixja kulturali tal-gens taghna ma
gabditx ir-ritmu mghaggel bhalma gara lil xi whud
ohrajn, imma I-ftit li kellna nqdejna bih kif stajna
fil-limitazzjonijiet li joffri pajjizna li ftit ftit I-arlogg
tieghu tektek u dar ukoll!

Sa minn meta kien ghadu dagsxejn ta’ tifel,
Ganni Mamo baga’ dejjem jahdem ma’ missieru fin-
negozju tal-ghamara. In-nies kienu jigu ghandhom
fil-hwienet taghhom. Din hija kwalita ohra tal-
ambjent qadim tal-bniedem universali kien fejn
kien. Ir-rabta bejn 1-id u I-mohh. U I-bniedem Malti
ha sehem ukoll f’din il-mixja biex kiseb il-progress
li niftahru bih illum: iz-zwieg bejn il-kultura u
x-xoghol, bejn il-qalb u l-id, f’ambjent ta’ tbatija
u faqar li, minkejja kollox, ma kienx jirnexxilu
jsewwed qalb il-bniedem. Anzi! Kien donnu aktar
jaghmlu ferhan u kuntent b’dak il-ftit li kellu u i
Alla baghatlu.

“Kien jinqala’ xi hadd u jistagsina, ‘Ghandi
gwardarrobba jew gradenza, tghodd ghalikom?’ U
li jkunu bil-hsara nirrangawh. Kellna I-karozza u
ngibuhom biha. U qabel kellna z-ziemel imma, u
konna mmorru anki I-Mellieha biz-ziemel ghal bicca
ghamara! Kellna gisha remissa, garaxx kbir u kien
jigi Sultana tal-Mellieha u jarahom, fejn I-Imperial
kien, u nirrangawhom, nizbghuhom u ntellghuhom
il-Mellieha biz-ziemel stess! Hekk kien jagla’ sold
missieri! U hekk ghexna ahna...”

“Muzika, daqq u hidma!” ghedtlu jiena. “Is-
sengha riedet tkun imma!”

“Mhux riedet tkun!” hatafni Ganni. “Imma hi
riedet tkun! Mela bil-banda biss se tiekol ibni! Bl-
umpappa umpappa biss ma taghmel xejn dak iz-
Zmien!”

Id-demm tal-gwerra

Meta Ganni kellu xi ghoxrin sena, kien ga
maghruf bhala bandist mill-ahjar; is-Surmast
Aquilina kien sema’ bih, u baghat ghalih mal-
banda tal-RMA. Fit-2 t’Awwissu tal-1939, dahal
suldat, izda ftit wara, fit-3 ta’ Settembru, faqqghet
il-gwerra. Dagshekk jemmen li kellu xortih tajba!
Ganni dahal mill-ewwel bhala bandist, ukoll jekk
kienet haga tqila li jidhol bandist regolari. Matul il-
gwerra kienu sfrattaw ftit ghax bhala bandisti ma
setghux jibqghu ghaddejjin bhallikieku ma kien
hemm gwerra xejn! Jiftakar li kienet hajja iebsa
hafna u mimlija biza’ u mewt.

Ganni hares lejja biex bhallikieku jara hux
tassew ridt inkun naf il-grajja tieghu fejn il-banda
u I-muzika kienu jithalltu b’mod hekk stramb mal-
bombi u I-mewt, mad-demm u mal-hajja tal-Maltin.

“Trid nghidlek l-istorja tal-gwerra mela?”

stagsieni. Kien ikun ghalxejn li kelli nghidlu le,
ghax mohhu kien ga qabad dik it-triq tat-tifkira.

“Lill-banda, lill-bandisti  kollha... kienu
xerrduha fuq il-kanuni u fuq I-ghases, u lili tefghuni
postman, niehu l-ittri u ngib l-ittri minn Laskri...
hemm tarag hemm! Il-hajja kienet ftit jew wisq
ghadha sejra bhal gabel. Imma fl-10 ta’ Gunju,
I-Italja ddikjarat gwerra kontra I-Ingilterra. Jien u xi
ohrajn konna telghin kuncert La Vallette ghax kont
indoqq maghhom jien. Imma kif wasalna hdejn San
Duminku qalulna li 1-Italja kienet harget kontra
I-Ingilterra. U ma bqgajniex telghin lejn il-kazin
ahna. U morna lura Sant’lermu.

“L-ghada filghodu gie l-ewwel attakk mit-
Taljani. Fis-sebgha nieqsa kwart ta’ filghodu.
Iwa, ahna konna... kienu jittrenjawna kontra
I-paraxutisti. U kienu jibaghtuna fuq il-bjut halli
nisparawlhom. U konna fuq il-bjut, is-suldati kollha
mqassmin. U jiena kien imissni fuq bejt kbir, tond,
bejt ta’ sur kien dan. U kif geghdin hemm, smajt
I-ajruplan niezel jien... u bzajt!

“II-Madonna tehlisni! ghedt f’qalbi u tlaqt nigri
’l isfel f’kamra tal-konkos! Xi stajt naghmel bl-
ixkubetta biss? U kien hemm ragel iehor hemm
isfel u dhalna taht mejda. Fuq il-mejda niftakar
kien hemm telefon... U Madonna taga’ bomba fuq
il-bejt sewwa! Konna sebgha hemm fuq u toqtol
sitta minna! Erba’ bandisti u tnejn tas-Servizz. II-
mejda gholiet! Hoss itarrax! U meta waqa’ s-skiet u
I-ajruplani ma smajnihomx aktar, tlaqt ’il fuq mill-
¢did jien. U ridt nitla’ xi tletin targa!

“Kieku bqgajt hemm fugq, illum m’iniex gieghed
hawn!”

Is-Surmast Mamo ma tkellimx aktar ghal ftit tal-
hin.

Jien ma tniffistx lanqas.

Kien gieghed jerga’ jehix dawk il-wagqtiet koroh
li zgur mhux lakemm imorrulu minn quddiem
ghajnejh. Kienu wagqtiet i issa drajt kull meta
niltaga’ ma’ bniedem li ghex il-gwerra. Kont
tghallimt nieqaf u ma nitkellimx meta jasal waqt
bhal dak. [I-memorja tal-bniedem ghandha habta kif
tressaqlu quddiem mohhu rqaqat li kien ilu jahseb
li nesa. U fuq kollox kellha habta kif iggieghel
lill-qalb u terga’ tibda ggarrab imqar ghal ftit hin
sewwasew l-istess emozzjonijiet.

“Imma lil shabi ma rajthomx hemm!” qalli wara
ftit. “Kien hemm Cali s-Sibimoll mir-Rabat, ma
rajtux! Kien hemm it-tifel tas-Surmast Busuttil...
kien hemm stragi shiha. Demm u trab u tifrik! Sitta
mejtin. Trab, duhhan, demm u kulhadd mejjet.
Irmied, beejjec... U kien hemm Philip, it-tifel tas-
surmast u qlibtu, hekk, wiccu ’l fuq... tifel kien
ghadu jahasra... kien mejjet, minn qaddu °’l isfel
imqatta’ kien, kollu hjut bix-xrapnels. Jiena stess

qlibtu biex narah. Jiena stess. Imbaghad kien hemm

is-surgent, glibtu wkoll... u sibtu zewgt imhuh
barra, rasu maqsuma fi tnejn, ix-xrapnel haditu
¢o wiccu. U jiena bdejt nibki kemm niflah... kont
ghadni zghir jien...

“Imbaghad inzilt nigri isfel biex nghid lil xi hadd
u bqajt diehel fejn it-tabib Censu Tabone, li wara
kien sar President ta’ Malta: kien Kaptan maghna
dak. U sibtu korrut hu wkoll. Wi¢¢u kollu demm.

“U Censu beda jghajjat, ‘X’gara x’gara Mamo,
x’gara? X’gara?’

“U qalli ngiblu xugaman u msahtlu wi¢¢u mid-
demm.

“Imma l-ohrajn kienu mejtin imsieken! Kienu
mgqattghin bicciet!

“Issa s-Surmast Busuttil kien inzerta Orderly
Sergeant. Kien irid jirrapporta x’gara gol-fortizza.
Kien ghadu ma jafx li ibnu mejjet! U qaghad fit-
tarag u jnizzel il-mejtin. Cali Galea... u jnizzel Cali
Galea.

“U lit-tifel hallewhulu ghall-ahhar... kien hemm
c¢ertu Micallef mill-Imsida, saxaphone alto, u kien
hemm baxx iehor... imma meta gie biex jisma’ li
kien hemm iehor mejjet u li kien it-tifel tieghu...
tista’ tahseb. Waqa’ fl-art miskin... Issa dak it-tifel
mhux suppost kien hemm. It-tifel lanqas rifle ma
kellu! It-tifel mat-telefon kien gieghed u xejn aktar!

“Suppost kien hemm jiena fuq dik il-maduma
fuq il-bejt. Ghax lili fugha qaluli li kelli noqghod
meta gassmulna x-xoghol. Imma jiena bzajt, jew il-
Madonna hebritni nitlaq u jien tirt minn hemm fuq
u ma nafx kif inzilt dawk it-tletin targa ’l isfel! U
hlistha! Bdilna I-hajja mal-mewt!”

Meta l-gwerra ndrat xi ftit, u meta I-poplu ntebah
illi kien se jkollu jghix f’dawk il-wagqtiet tal-biza’,
inqala’ uffi¢jal Ingliz, ¢ertu CRA Becket, dilettant
kbir tal-muzika u sejjah lil Aquilina u qallu jerga’
jghaqqgad il-banda. Matul il-gwerra kienu ta’ kuljum
imorru jdoqqu fil-fortizzi madwar Malta, daqqa
Tigne, dagqqa Delimara, Bingemma... l-aqwa li
jtellghu I-moral. Is-Surmast Aquilina ghaqqad
banda ta’ sittin ruh li whud minnhom ingabru bil-
lieva biex ikunu jistghu jdoqqu u jferrhu lis-suldati.
Ma kinux ikunu wagqtiet ta’ hena u ferh waqt li
I-banda qed iddoqq; kien biss l-ghatu li jahbi u
jghatti borma mimlija dwejjaq ibagbqu. Il-biza’ li
kien jahkem fuq dawk l-imsejkna suldati li ma jafux
humiex se jisbhu hajjin I-ghada.

Is-Surmast Mamo jiftakar kemm gera meta
darba kienu ged idoqqu Tigne, f’nofs il-grawnd
u raw Junker 88 hiereg mis-shab, u jitfghalhom
bomba li spiccat fil-bahar. Madankollu, is-CRA
Becket ma kienx i¢edi wahda! Ma kien jippermetti
lil hadd ji¢ccaqlaq mill-parata jew jieqaf mid-daqq,
ukoll jekk jinqala’ xi saram ta’ errejd waqt li qed

idogqu! Darba waqt parata Kastilja, bil-bombi
nezlin u ¢-¢accis tat-twieqi niezel fughom u hadd
ma jista’ jiccaqglaq!

ll-bqgija tal-hajja

Ta’ dsatax-il sena, qabel ma dahal mal-RMA, is-
Surmast Mamo kien ga mizzewweg. Izda ma kellux
igawdi lil martu ghaliex ta’ tlieta u ghoxrin romol.
Martu kien ghad kellha dsatax-il sena. Il-laqgha
mat-tieni mara tieghu kienet kumbinazzjoni kbira.

“Ahna kellna hanut fejn I-ghassa ta’ Birkirkara,
kif ghedtlek,” qalli. “Jien kont ilni armel xi hdax-il
sena sadanittant, u kelli I-bank tieghi jhares ’il barra.
Iwa, u kellu jizzewweg hatni, jigifieri hu l-ewwel
mara, u lanqas kien stedinni lili, ghax kien tieg tal-
familja biss, u kif harist ’il barra narah fejn I-ghassa.
U sellimtlu u sellimli mill-boghod. U mort sa hdejh
biex nitkellmu u qalli, ‘X’bi¢¢a gratli Gann! Kellu
jigi l-foreman biex jaghmilli xhud u nahseb nesa!
Taghmillix xhud inti, taghmilli pjacir!” U miskin
kien ikkonfondut! Kien is-Sibt, l-aghar gurnata
tax-xitwa kienet. U f’xis-saghtejn giet karozza u
Ibist u morna Hal Lija. U hekk hu u malli wasalt
rajt lil din u ghedt ‘X’mara din! Kemm hi sabiha!’
U gghadna nigru wara xulxin fit-tieg imbaghad! U
qaltli nwassalha d-dar u tgharrasna dak il-hin! Issa
ilna 47 sena mizzewgin!”

Beda jhabbat

Xi zmien wara l-gwerra hareg minn mal-
Banda tal-Militar, ukoll jekk il-Maggur Aquilina
ghamel li seta’ biex ma jhallihx jitlaq. Ganni dahal
jahdem bhala messaggier 1-Universita 1-Qadima u
jaghmel xi haga barranija fuq il-bank tax-xoghol
ta’ missieru. Missieru kellu wkoll hanut quddiem
I-istess Universita.

“Darba wahda, waqt li kont qieghed il-hanut, gie
wiehed mis-Siggiewi, ¢ertu Karmenu Micallef, u
qalli, ‘X’ garalna! Is-Siggiewi spi¢¢ajna bla surmast!
M’ ghandniex min ihabbtilna!’

“Qatt ma kont rajtu qabel lil dal-bniedem!” qalli
s-surmast. “Imma mbaghad sirna hbieb sewwa. Jien
ghedtlu: ‘Trid nigi nhabbtilkom jien?’”

“X’jigifieri thabbat surmast?” stagsejtu.

Is-Surmast Mamo tbissem. “Ghandek ragun,”
qalli. “Ghax ahna hekk nghidu. Thabbat ifisser
tmexxi l-banda. Tidderiegi... Ghedtlu li jien kont
habbatt mal-Banda Sant’Elena, lil ta’ La Vallette
gieli habbattilha wkoll... trid nigi nipprova jien?
Issa dan ma kontx nafu u langas huwa ma kien jafni!
U kellimna lill-kumitat, u rrangajt maghhom u issa
ilni mal-Banda San Nikola 37 sena shah direttur!
Ghamilt tletin sena shah mal-La Vallette, u kienu
jigu wkoll kompozituri u surmastrijiet minn barra.

“Kienu jkunu awturi wkoll dawn, jiktbu

I-opri. Kien ikun hemm l-opri t-Teatru Rjal, jien
kont indoqq hemm ukoll, ma tantx ilhaqtu ghax
imbaghad waqa’ fil-gwerra. Kont ghamilt xi erba’
opri hemm. Imma niftakar lil Respighi, lil Zandonai,
lil Refice... u kienu jigu jhabbtu wkoll La Vallette,
kienu jistednuhom jigu...”

Serjeta

Is-Surmast Mamo jemmen fid-dixxiplina u
fis-serjeta wagqt il-hin ta’ studju. Jemmen li I-hila
naturali wahidha mhix bizzejjed, izda trid maghha
preparazzjoni kbira u ma taqta’ xejn biex wiehed
jipprova jilhaq il-perfezzjoni. Kull xoghol irid
jittiehed bl-akbar serjeta.

“Jiena aktar kont inhobb indoqq solo milli
nhabbat,” qalli Ganni. “Imma la bdejt inhabbat
beda joghgobni. Niftakar lill-Maggur Aquilina
meta kellna l-banda tal-jazz, kien fitt u jibqa’ jiffitta
sakemm 1il-hoss jigi sewwa kif irid hu u jlagqa’
I-hoss li jrid bi tliet bi¢ciet ramm mas-saksofoni,
mal-kitarri, mal-pjanu, kien Jimmy Dowling tal-
pjanu... gieli ghamilna nofs ta’ nhar fuq bicca
battuta biss! U darbtejn fil-gimgha konna naghmlu
I-ballijiet, jien kont bit-trumbun... daqqa 1-Union
Club, il-Belt, Tas-Sliema, I-Imdina, u kien ikun
hemm il-mistednin... Ahna ndoqqu I-banda lill-
mistednin u barra I-bombi jfaqqghu!

“Dan kollu fil-gwerra tafx! Balal nezlin u lilna
kienu jhalluna hemmhekk u huma jizfnu. Konna
hmistax-il bandist u kien fitt fugna 1-Maggur...

“Is-serjeta tal-bandist trid tidher meta jmur
ghall-kuncerti,” qalli Ganni. “Jekk ma tmurx ghall-
kuncert, kif tista’ titghallem il-partitura sewwa? Jien
meta nkun se ndoqq parti kont inkun irrid naraha
minn gabel u nistudjaha sewwa! U mmur ghall-
kuncerti. Illum il-baned jidher li ghandhom futur
tajjeb. Hemm aktar baned godda. Imma xi bandisti
jippretendu li jdogqu bla ma jmorru ghall-kuncerti.
Din mhix serjeta.”

L-imhabba fil-muzika

Is-Surmast Mamo kkompona madwar mija
u hamsin mar¢ li hafna minnhom jindaqqu mill-
baned madwar Malta u Ghawdex kollha. Il-hajja
tas-surmast direttur dedikat ghal xoghlu hi hajja
impenjattiva hafna. Il-mara tas-surmast ghadha
sa llum dik il-mara sabiha li fasslet hajjitha fuq
l-istil ta’ hajja li kellu jghaddi minnha zewgha.
Ma kinitx hajja hafifa ghaliha, ghaliex filghaxijiet
aktarx dejjem wahidha waqt 1i huwa gieghed ghall-

kuncerti jew mal-Banda San Nikola tas-Siggiewi
jew mal-Imperial tal-Mellieha, jew idoqq f’xi opra.

“Jiena dejjem kontlu ta’ spalla fix-xoghol
tieghu,” qaltli martu. “U nahseb li mara, jekk tifhem
lil zewgha u ma tgergirx, diga bizzejjed! U jekk
tara li xi haga gejja hazina tipprova tberridha flok
izzidilha hux... Allahares ma kellniex xi haga zejda
mill-banda ghaliex mix-xoghol biss ma konniex
inkunu nistghu nghixu. Il-familja dejjem trid. II-
banda kienet hajja ghalina. Imma fiha hafna xoghol.
IlI-kompozizzjonijiet jiena nismaghhom l-ewwel...
Jiena muzika ma nafx... imma meta nisimghu jdoqq
il-pjanu, wara ftit ghid li se nkantah jien.

“Il-mar¢ tal-1ljun tal-Imperial dak, taghhom dak
issa, imma meta kitbu, l-ewwel saffru, imbaghad
qalli, ‘Imxi ndoqquh fuq il-pjanu’ u morna l-garaxx,
f’nofs il-facendi... kelli x’naghmel dakinhar! Imma
morna! Ghax il-melodija ma tigix meta trid inti! U
hariglu tajjeb dak il-mar¢. Kulhadd irid idoqqu! U
dak il-mar¢ l-iehor li semma In Memory of Joseph
Borg, meta daqq il-melodija... kienet tant sabiha
u bkejt bla naf ghaliex... tbikkik, imma tant hi
sabiha...”

Is-Surmast Mamo kien kiteb dan il-mar¢ bhala
tifkira ta’ missieri Guzeppi Borg, meta hija Tony
qallu bil-mewt tieghu. U tabilhaqq, sewwa qalet
mart is-surmast, huwa tabilhagqq mar¢ moghni
b’melodija mill-isbah li tidhol bil-kwiet fil-qalb ta’
kull min jismaghha.

“Imbaghad haga ohra,” kompliet. “Jiena
nammirah lilu u dejjem nistaghgeb kif ma jibzax
ikun fejn jidher u fejn irid jaghmel kollox sewwa u
perfett ghaliex kulhadd ikun gieghed ghajnejh fuqu.
Meta kien ikun idoqq prim kont niehu r-ruh meta
jispi¢¢a jdoqq hu! Ghax biex tiehu xi zball ma trid
xejn! Imma trid tkun ippreparat sewwa. U hu dejjem
ikun studja I-bi¢ca tieghu sewwa. U hekk nghidlu,
‘Imma kif ma tibzax!’

“U issa gieghed jikber, jew kiber, u ghadu xorta
wahda sejjer bil-banda tas-Siggiewi... U kellu jitlaq
lill-Imperial tal-Mellieha, l-ewwel nett jaf li gieghda
f’idejn tajbin, u kien ikunlu strapazz kbir gej u
sejjer, u jkollhom il-programmi Ghawdex ukoll. U
ta’ tnejn u tmenin sena... Imma ara, jiena ged niehu
kors tal-First Aid, dalwaqt ghandi l-ezamijiet... u
hekk inkun aktar ippreparata jekk allahares qatt
jingalaghlu xi haga...

U harset lejh.

Qbadt harstu lejha.

U ghajnejhom tbissmu lil xulxin.

